
Kewajipan dan Tanggungan Kita Kepada Masyarakat

Pemimpin dan Pimpinan

Apa dia pimpinan itu?

Adakah pimpinan itu banyak jenisnya?

Apa dia ketentuan-ketentuannya yang mengenai tubuh kasar

dan yang mengenai jiwa?

 Adakah ketentuan-ketentuannya itu tabi’i (semula jadi?, 

atau dapat di capai dengan latihan?

 Adakah pimpinan itu yang mencipta sebab untuk

menjalankan pimpinannya atau kehendak masyarakat yang mencipta

pemimpin?

 Apa pula kesan pimpinan itu kepada roh atau

semangat bagi suatu masyarakat?

 Apa dia pimpinan itu?

 Kita dapat mengetahui akan arti pimpinan menurut

makna yang sehampir-hampirnya bahawa dia ialah mengerjakan

suatu yang memberi kesan kepada orang lain dengan nama

tujuan-tujuan yang telah digoreskan bentuknya oleh pemimpin

itu dan menjalankan usaha untuk melaksanakan dan

mencapainya.

 Pimpinan itu pula tiga jenis : berdasarkan

demokrasi, berdasarkan demokrasi palsu, dan

berdasarkan autokrasi.

 Pimpinan itu berkerja dan bergerak dalam lapangan-lapangan

yang berdasarkan buan fikiran, agama, ketenteraan kesenian

dan ilmu pengetahuan, dengan sifatnya sebagai lapangan-lapangan

masyarakat, untuk seseorang pemimpin dapat bergerak

mengarahkan dan menasihati serta memberi ilham kepada

orang ramai, dan menguasai pergerakan mereka dengan

suatu cara.

 Manusia menurut tabiat semula jadinya cenderung kepada

perkumpulan. Sebagaimana keadaan dan cara-cara mencari

rezeki mewajibkan dia supaya berkerjasama dengan orang-orang

lain, dan bercampur dengan mereka dalam badan-badan yang

berbagai-bagai yang bekerja untuk kepentingan ramai. Dunia kita

hari ini sedang menuju kepada susunan yang berbentuk

perkumpulan, dan sebesar-besar tanda atas yang demikin itu

ialah pertubuhan bangsa-bangsa bersatu dan cabangnya.

*               *               *

Tiap-tiap perhimpulan berkehendak kepada dua perkara

yang utama yang akan berkerja untuk mengekalkan dan

menggerakkannya. Kedua-dua perkara itu ialah pimpinan yang

baik dan semangat yang tinggi. Oleh itu, maka takrif

pimpinan yang tepat sekali menurut pengertian dasar

demokrasi ialah : 

 “Ilmu yang mendatangkan kesan kepada orang ramai, secara

teori dan secara amalan, supaya mereka berfikir

dengan jalan-jalan yang memimpin mereka, hasil usaha

pemimpin yang bersungguh-sungguh, yang membawa kepada kepercayaan bahawa

usaha dan perjuangannya itu akan mendatangkan

kebaikan kepada mereka akhirnya.”

 Pimpinan Orang Ramai

 Seseorang pemimpin mempunyai keutamaan disebabkan

kedudukannya dalam kalangan orang ramai. Dia mempunyai

pendapat yang tegas dalam penyusunan dan mengatur

tujuan-tujuan yang lengkap yang akan dijalankan. Dengan sebab

itu, semangat orang ramai, dalam peringkat yang terbesar,

bergantung kepada pemimpin. Tugas pemimpin pula ialah

melaksanakan kerja-kerja yang telah diatur, membuat dasar-dasar

siyasah, mendahulukan pengalaman dan menyediakan orang-orang

yang mewakili orang ramai di luar, mengawas penyusunan

di dalam, mengadakan hukuman-hukuman (yang mencegah perkara yang

salah) dan balasan-balasan baik (untuk menggalakkan perkara-perkara

yang baik), ia juga bertugas menyeliakan kerumitan-kerumitan

yang timbul, menjadi contoh yang baik, memikul

tanggungjawab, dan menjelaskan tujuan kumpulan yang

dipimpinnya itu serta memperbaikinya. Perkara yang

tidak ada syak di dalamnya ialah bahawa kebenaran pimpinan

itu terikat kepada usaha menjelaskan kebenaran tujuan

dan kemurniaan cita-cita yang perjuangkannya.

 Telah sekata penyelidik-penyelidik tentang hubungan umat manusia

dan penyusunan serta pentadbiran, bahawa kecekapan

pimpinan ialah perkara-perkara yang sangat diperlukan oleh

orang-orang yang menjadi penganjur, ketua-ketua yang mentadbirkan

urusan orang ramai, dan mengelolakan badan-badan dan

perkumpulan-perkumpulan yang berbagai-bagai. Tetapi pandangan penyelidik-penyelidik

itu tidak sekata tentang mencadangkan ketentuan-ketentuan dan

keistimewaan-keistimewaan yang am, yang wajib menjadi sifat bagi

orang-orang yang menjadi ketua dan pemimpin. Hujah pihak

yang terbesar dari golongan yang membangkang (ketetapan yang

seperti itu) ialah bahawa bagi tiap-tiap keadaan dan

bagi tiap-tiap tujuan ada mempunyai jenis-jenis yang tertentu

dari jenis-jenis pimpinan-pimpinan, yang harus tidak akan

berguna dalam keadaan yang lain dan tujuan yang lain.

 Dalam pada itu dapat juga dikatakan, bahawa orang-orang

yang telah menerima teraju pimpinan dan berjaya di dalamnya

adalah kerana mereka mempunyai tenaga tubuh yang cukup,

dan  kesanggupan menahan perasaan, serta kekuatan

yang mendorong mereka ke arah tujuan-tujuan yang tertentu. Mereka

telah mahir menggunakan cara-cara melaksanakan tujuan yang

telah mereka rangkakan atau bercita-cita hendak mencapainya.

(Petikan dari majalah “al-‘Arabi”)

 

   

 

BUKU-BUKU RUMI

*Pendidikan     $ 1.20

*Akhlak     1.21

*Surat Menyurat    1.50

*Jalan ka-Kata Baharu    1.50

Penglipor     1.50

Panduan Pekedai-pekedai Kechil   0.70

Balik Dari Medan Perjuangan   1.00

Sejarah Perak Dahulu dan Sekarang  2.00

Keris Sempena Riau    1.00

Tinjauan Sastera Tanah Ayer   1.50

Sisa Neraka Dunia    1.00

Buku A.B.C (buku bacahaan) di dalamnya

Tiga warna

*Kalau berurusan hendaklah sebutkan naskhah

Rumi Karena buku ini ada naskah Jawi-nya.

Qalam

356/358, Geylang Road.

Singapore 14


